
kustairso PRESS, CA-cutta.
৮ম ভাগ । |
প্রবাসী
“ সত্যম শিবম্ সুন্দরম।” “ নায়মাত্মা বলহীনেন লভ্যঃ । ”
মাঘ, ১৩১৫ ।
| ১০ম সংখ্যা ।
লক্ষণসেনের পলায়ন-কলঙ্ক ।*
প্রথম ভাগ আদে লিখিত হয় নাই, অথচ দ্বিতীয় ভাগ মুদ্রিত ও প্রকাশিত হইয়া গিয়াছে,—এরূপ গ্রন্থ সকল দেশের সাহিত্যেই নিতান্ত মুহুৰ্ল্লভ, কেবল বঙ্গসাহিত্যেই এরূপ একখানি মাত্র গ্রন্থ দেখিতে পাওয়া যায়,—তাহার নাম “বাঙ্গালার ইতিহাস"। পুণ্যশ্লোক বিদ্যাসাগর মহাশয় সেই "অদ্বিতীয়” গ্রন্থ রচনা করিয়া যেরূপ বিচারবুদ্ধির প্রাথর্য প্রকাশিত,করিয়াছিলেন, তাহার প্রকৃত মর্য্যাদা অনুভব করিতে অসমর্থ হইয়া, তাহার জীবিতকালেই অনেকে বাঙ্গালার ইতিহাসের “প্রথম ভাগ” রচনা করিবার জন্য ব্যস্ত হইয়া উঠিয়াছিলেন । তাহার ফলে, বঙ্গসাহিত্যে এক অলৌকিক উপাখ্যান, ইতিহাসের মর্য্যাদা লাভ করিয়া, সকলের নিকট সুপরিচিত হইয়া পড়িয়াছে। তাহা “বক্তিয়ার থিলিজির বঙ্গ-বিজয়,”—অথবা “লক্ষণ
সেনের পলায়ন-কলঙ্ক!” এই কলঙ্ককাহিনী বস্তাতাড়িত আবর্জনারাশির দ্যায় রঙ্গালয়ের দ্বারদেশে পুঞ্জীকৃত হইবা


	ইযুক্ত হরেন্দ্রনাথ গাঙ্গুলী কর্তৃক অঙ্কিত চিত্ৰপট দর্শনে লিখিত oবাজলাহী শাখা-সাহিতা-পরিষদের তৃতীয়বাধিক চতুর্থ অধিবেশনে


ठ।
মাত্র, তদ্বারা অর্থোপার্জনের হযোগ লক্ষ্য করিয়া, বঙ্গরঙ্গালয় তাহাকে পরম সমাদরে ক্রোড়ে তুলিয়া লইবার পর, তাহা ক্রমে নিরক্ষর নরনারীর নিকটেও সুপরিচিত হইয়া উঠিয়াছে! এত কালের পর সম্প্রতি একজন মুনিপুণ চিত্রকর তাহা লইয়া একখানি চিত্রপট রচনা করিয়া, লক্ষ্মণসেনের পলায়ন-কলঙ্ক চিরস্মরণীয় করিবার চেষ্টা করিয়াছেন। যাহা এইরূপে বাঙ্গালীর গৃহে গৃহে চিরপরিচিত হইয়া উঠিয়াছে, তাহ যে সৰ্ব্বথা অলীক, . এখন তাহার আলোচনা করিতেও অনেকে অসম্মত হইতে পারেন। কিন্তু স্বদেশের ইতিহাসের সকল ঘটনাই স্বাধীনভাবে আলোচনা করা কৰ্ত্তব্য,—যাহা সত্য, তাহ নির্ণয় করিয়া, প্রচলিত ইতিহাসের সংশোধনকার্য্যে হস্তক্ষেপ করা কৰ্ত্তব্য,—কালবিলম্বে অসত্য কখনও সত্যের মর্য্যাদা লাভ করিতে পারে না। লক্ষ্মণসেনের পলায়ন-কলঙ্কের মূলে আদৌ কোন সত্য সংশ্ৰব বর্তমান আছে কিনা, এই ক্ষুদ্র প্রবন্ধে তাহাই সংক্ষেপে আলোচিত হইবে। পূৰ্ব্বে অনেক বার “বক্তিয়ার পিলিজির বঙ্গবিজয়" সমালোচনা করিতে গিয়া, প্রসঙ্গক্রমে লক্ষ্মণসেনের পলায়নকলঙ্কের কিছু কিছু আলোচনা করিয়াছিলাম। এখন চিত্ৰপট প্রকাশিত হইতেছে দেখিয়া মনে হইতেছে,—

		 এই পাতা শেষ সম্পাদিত হয়েছে ০৭:৪৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

